
Юлларда сак бул!

    13 нче ноябрьдә 6 нчы сыйныфта «Юл хәрәкәте кагыйдәләрен белүчеләр» дигән викторина үткәрелде.Аның төп максаты – балалар арасында юл хәрәкәте кагыйдәләрен бозуны кисәтү. Балаларга юл хәрәкәте кагыйдәләре буенча белемнәрен күрсәтергә кирәк иде. Викторина конкурс программасы формасында узды. Ярышларда «Җәяүлеләр» һәм «Шоферлар»командалары катнашты. Балалар кызыксынып «Транспорт төрләре» кроссвордын һәм ребусларны чиштеләр.

Белми калма!


4 ноябрь – Халыклар бердәмлеге көне. Халыклар бердәмлеге көне тирән рухи мәгънәгә ия. Ул безне бердәм булырга, ата-бабаларыбызның каһарманлыгын хөрмәт итәргә өйрәтә.�Бу көн – илебез тарихына хөрмәт белдерү һәм аның данлыклы традицияләрен дәвам иттерүнең бер күркәм билгесе. Дәүләт күләмендәге бу бәйрәм 1612 елгы тарихи вакыйгаларга барып тоташа. Халыкара бердәмлек көне буларак, 2005 елдан билгеләп үтелә.�Тарихта эз калдырган бу көннәрдә безнең ата-бабаларыбыз – төрле милләт, дин һәм төрле катлам вәкилләре – бер булып, уртак Ватаныбызны чит илбасарлардан азат иткән. Төрле милләт кешеләренең иң югары максатларга ирешү өчен берләшүе, Ватанга карата чиксез мәхәббәте һәм ватанпәрвәрлеге илебезгә тарих сынауларын җиңеп чыгарга ярдәм иткән. 

Күңелләрдә мәңге калсын кыңгыраулы �мәктәп еллары











Әни�Әниләрне фәрештәләр, диләр,


Фәрештәләр була канатлы.


Ә минемчә газиз әнкәйләрнең


Балаларыдыр ул — канаты.





Канатларны Раббым каермасын,


Сау-сәламәт булсын балалар!


Җан җимеше таза булса гына,


Тыныч яшәр җирдә аналар.





Бала бит ул, җаның кебек газиз,


Алар өчен йөрәк өзелә.


Бала хәсрәтләре күрми генә


Җитсәк иде гомер көзенә!!!





(Гөлара Шәрипова)

6 нчы ноябрь –Конституция көне.


   Татарстан Республикасы өчен аеруча әһәмиятле көн: 6 нчы ноябрь – Республикабызда Конституция көне. Безнең өчен мондый көн милли бәйрәм итеп санала, һәм шуңа да эшчеләргә бәйрәм уңаеннан ял бирелә.


   6нчы ноябрьдә үткәрелә торган бәйрәмнең тарихы нәрсәдән башлана?


   1992 нче елның 6 нчы ноябрендә, Татарстан Конституциясе катлаулы тарихи шатларда кабул ителә. Хәзерге Россия тарихында бу көн үзенчәлекле урын алып тора, чөнки бу мөһим документ республиканың күп елларга үсеш ноктасын билгеләп үтә.


   Ләкин календаребездә 6 нчы ноябрьны кызыл төс белән билгеләр алдыннан, Татарстанда зур һәм катлаулы эш башкарыла. 1990 нчы елның 31нче августында Татарстан Республикасының Югары Советы, республиканың төп законын эшләү һәм булдыру максатыннан, Татарстан Президенты җитәкчелегендә комиссия оештыру турында карар кабул ителә.   Документ 1991нче елның 31нче декабрендә халык игътибарына тәкъдим ителә. Нәтиҗәдә 5000нән артык искәрмә кертелә.    1992 нче елның 6 нчы ноябрендә Югары Советның 12 нче сессиясендә әлеге мөһим хокукый документ тулысынча кабул ителә.


    Татарстан Конституциясенең барлыкка килгән көнен бәйрәм итеп үткәрү бик әйбәт, чөнки бу көн гасырлардан килгән бердәмлек традицияләренә тирән ихтирамны гәүдәләндерә.

7  ноябрь — Үзара килешү һәм дуслашу көне.


8  ноябрь — Бөтендөнья сыйфат көне.


8  ноябрь — ШТК (КВН) туган көн.


10  ноябрь — Бөтендөнья яшьләр көне.


11ноябрь — Халыкара фән һәм тынычлык атналыгы.


12 ноябрь — Банк хезмәткәрләре көне.


13 ноябрь — Халыкара сукырлар көне.


14 ноябрь -— Бөтендөнья шикәр авыруына каршы көрәш


15 ноябрь — Бөтенрәсәй хәрби хезмәткә чакырылучылар киче.


16 ноябрь — Толерантлык көне.


18 ноябрь — Микки Маус туган көн.


21ноябрь — Халыкара сәламләшү көне.


21ноябрь — Бөтендөнья телевидение көне.


Ноябрьнең соңгы ял көне — Халыкара әниләр көне.








Ноябрь– истәлеккә бай ай.

Бу санда


6 нчы ноябрь –Конституция көне.


“Әни-безнең бөтен дөньябыз!


Татарча диктант-ЯЗ!


Язучы белән очрашу.


Юлларда сак бул!





































































































Бу санда:

    “Моннан, 700-800 еллар элек, авыл кешеләре терлек көтүен, атларын хәзерге Утар-Аты авылы урынына япканнар. Шуңа күрә, бу урынны Утар дип йөрткәннәр. Тора-бара кешеләр монда йортлар салганнар. «Бу авылның исеме ничек?» - дип сорагач, «Утар-Аты» - дип әйткәннәр. Хәзерге Утар-Аты авылы урынында чирмешләр, ягъни — марилар яшәгән. Урта-Аты белән Утар-Аты авыллары арасында Әрән елгасы аккан. Шул елга буенда бер байның су тегермәне һәм утары булган.Ул утар булган урыннарда хәзер Кооператив урамы урнашкан. Тегермәнгә агып керә торган су каналы эзләре әле дә сакланып калган. Бүгенге көндә Утар-Атының көтүлек җирләре булган урыннар да бик истәлекле.Утар-Атыга мулла итеп билгеләнгән кеше килгәч, Югары як болынны үзенә бирүләрен сорый. Шуннан соң бу болынны “Мулла болыны” дигән исем белән атап йөртә башлыйлар.


     Утар-Аты авылы чишмәләргә дә бай. Авыллар яныннан агып уза торган Аты суы элек бик тирән булган. Хәзер ул бик сай, тик шулай да авылның чишмәләре сакланып калган һәм алар бик күп.


— Чишмәләр турында сөйләшүебезне икенче көнне чишмә янында дәвам итәрбез, Гөлназ. Әгәр теләсәң, дусларыңны да алып кил. Менә авылыбыз тарихы ерак гасырларга барып тоташа. Авылымны яратудан шушы шигырь юллары язылды. 


     Бу шигырьдә авылга булган мәхәббәт тә, авыл тарихын саклау да, аның матурлыгына соклану да бар шул.


     Авылның тарихы, чишелмәгән серләре Гөлназга бик кызыклы булды”.


 Нигмәтҗанова Әминә-3 нче сыйныф укучысы.

Дуслар!


Әниләрдә — йортның ачкычлары.


Әниләрдә — учак шырпысы.


Ана кочагында туңып булмый,


Ул кочакның чиксез җылысы.


Әниләрнең көне бүген. Бәйрәм.


Ә бит һәр көн алар көне ул.


Әни безнең өчен бөтен дөнья:


Суы да ул, җире, күге ул!


Бәйрәмегез белән, кадерле Әниләр!


Саулык-сәламәтлек, гаилә шатлыклары, елларның иминлеге, күңелләрнең тынычлыгы — барысы да — Сезгә! Бүгенге бәйрәм улларыгыз, кызларыгыз өчен сөенү хисләрен тагын да арттырсын. Кояшны җылырак, җилләрне ягымлырак, көннәрне аязрак, күкләрне зәңгәррәк итсен!

   28 нче ноябрь көнне “Галиәсгар Камал исемендәге Сикертән төп гомуми белем мәктәбе”ендә Татарстанның халык язучысы, Г.Тукай исемендәге Дәүләт премиясе  лауреаты, әдәби тәнкыйтьче,  әдәбият галиме Мөхәммәт  Мәһдиевкә  багышланган   X Районара Мәһдиев укулары фәнни-гамәли конференциясе булып узды. 


   X Районара Мөхәммәт Мәһдиев укулары Татарстан Республикасы Арча муниципаль районы мәгариф идарәсе   планы нигезендә һәм “Татарстан Республикасының дәүләт телләре һәм Татарстан Республикасында башка телләр турында Татарстан Республикасы Законы”, Татарстан Республикасы дәүләт телләрен һәм Татарстанда башка телләрне саклау, өйрәнү һәм үстерү буенча Татарстан дәүләт программасы концепциясен тормышка ашыру һәм Мөхәммәт Мәһдиев иҗатын тирәнтен өйрәнү, пропагандалау; укучыларда фәнни-тикшеренү күнекмәләре формалаштыру; халкыбызның тарихы, мәдәнияте, милли үзенчәлекләре белән кызыксындыру тудыру; укучыларда әдәби иҗатка омтылыш тәрбияләү, сәләтле балаларның иҗади эшләренә бәя бирү һәм аларны бүләкләүмаксатыннан үткәрелә.


   Мәһдиев укуларының «Авылым тарихы» юнәлешендә хикәя язган 3 нче сыйныф укучысы Нигмәтҗанова Зәринә 3 нче дәрәҗәдәге дипломга, 4 нче сыйныф укучысы Ибрагимова Таңсылу 3 нче дәрәҗәдәге дипломга, Югары - Аты башлангыч мәктәбенең 4 нче класс укучысы Нуриева Адилә 2 нче дәрәҗәдәге дипломга лаек булды. Укучыларыбызны котлыйбыз, тагын да югарырак үрләр яулауларын телибез!

«Татарча диктант» ЯЗ!


14-16 ноябрь көннәрендә көннәрендә татар халкы, кулларына каләм тотып, «Татарча диктант» яза. Дөньякүләм таралган акция 2025нче елда унынчы тапкыр үткәрелә.


Диктант язу өчен текст итеп бернинди тарих, вакыт эчендә дә үз кыйммәтен югалтмаган Каюм Насыйриның «Кабуснамә» хикәятеннән өзек сайланган иде. Мәктәбебез укучылары да әлеге диктантта катнашты.

“Әманәт булып безләрдән, игелек кенә калсын”.


    Бүген Утар-Аты төп гомуми белем мәктәбендә  уздырылган җылы очрашу нәкъ менә шушы сүзләр белән башланып китте һәм төп тема  булып сызылып барды. Ә зур мәгънәгә ия булган бу юллар якташ язучыбыз Рәис Сафинның  “Җилләр исә” шигыреннән.


Эйе, Казан арты -Арча- әдәбиятка күп язучылар, бөек шәхесләр биргән як. Күрәсең, бу төбәк үзенең табигате, халкының яшәеше белән дә әле бик күп иҗат җимешләре бирерлек һич саекмас сихри, илаһи иҗат чишмәсенә ия. Алар арасында инде шактый гына багажлысы да, һәм яңарак кына каләм тибрәтүчеләр дә бар. Республика, район газета-журналлары, язучыларның чыгарган китаплары аша без аларның ижатлары белән даими танышып торабыз, әсәрләре, шигырьләре аша үзебезгә рухи көч алабыз. Кем әйтмешли, мең тапкыр ишеткәнче, бер тапкыр күр дигәнне хуплап, бүген мәктәптә  якташларыбыз, язучы Рәис  Сафин Абдуллаҗан улы катнашында чын мәгънәсендә сихри очрашу узды.


    Шигърият сөючеләр Рәис  Сафинны  "Йөрәк парчалары", "Бер мәхәббәт тарихы"  һәм "Бабайлар чуагы" дип аталган китаплары аша яхшы белә.  


    Рәис Сафин – Арча районы Субаш-Аты авылы егете. 1935 елның гыйнварында туган. Читтән торып Казан дәүләт университеты тарих-филология факультетының журналистика бүлеген тәмамласа да, гомере буе әдәбияттан, иҗаттан ерак эшләрдә хезмәт куйган. Гади завод эшчесе булып башлап, зур гына оешмаларның җитәкчесе дәрәҗәсенә кадәр күтәрелгән. Каләм дигәнең аңа шигырь язар өчен түгел, мөһим документларга имза салу өчен генә хезмәт иткән. Ләкин тормыш сынаулары күңеленең иң тирәндә яткан сәләтен дә ачып чыгара. Бүген Рәис Сафин республика матбугатындагы мәкаләләре белән үзен милләт язмышын кайгыртучы, тирән фикерле публицист  буларак та танытты. Шигырьләрендә ул ил кайгысын кайгырта, яшь буынга аталарча киңәшләр бирә, милләт өчен, аның бүгенге көне һәм киләчәге өчен борчыла, тормышта туган кыен хәлдән чыгу юлын эзли, таба һәм күрсәтә белә. Рәис абый Сафин-бүгенге, хәзерге заман шагыйре. Тормышта йомшак күңелле, үтә дә зыялы бу өлкәнебез- шигырьләре, поэмалары, мәкаләләрендә, киресенчә, кырыс, компромиска бармый торган милли батыр. Милләт мәнфәгатьләрен кайгыртып, халкыбыз өчен янып яши Рәис ага бүгенге көндә. 


Кунакларыбыз янына Рәис абыйның классташы, күршесе, партадашы Сәвия апа Вәлиеваны да чакырдык.


    Истәлекләр, хисләр мәктәп стеналарына гына сыймыйча, көзге көнне дә җылытты кебек. Укучыларыбыз башкарган җыр-бию, сәхнәләштергән өзек (Рәис Сафин хикәясе буенча), тирән мәгънәле шигырьләр очрашуга төсле бизәк булды. 2 сәгатьтән артык барган очрашу бер тында үтте. Укучылар биргән сорауларга җаваплар әллә никадәр хатирәләрне кузгалтты.

